
ِميِحَّرلا ِنمْحَّرلا ِهّللا ِمْسِب

اَمَو َكيَلِإ َلِزنُأ اَمِب َنوُنِمْؤُي َنوُنِمْؤُمْلاَو ْمُهْنِم ِمْلِعْلا يِف َنوُخِساَّرلا ِنِكَّل
َنوُنِمْؤُمْلاَو َةاَكَّزلا َنوُتْؤُمْلاَو َةَالَّصلا َنيِميِقُمْلاَو َكِلْبَق نِم َلِزنُأ
 اًميِظَع اًرْجَأ ْمِهيِتْؤُنَس َكِئَلْوُأ ِرِخآلا ِمْوَيْلاَو ِهّللاِب

«Нисо» 162. Лекин улардан илмда мустаҳкам бўлганлари ва
мўминлари сенга нозил қилинган нарсага ва сендан олдин нозил
қилинган нарсага иймон келтирурлар. Хусусан, намозни тўкис адо
этувчилар ҳам. Шунингдек, закотни берувчилар, Аллоҳга ва охират
кунига иймон келтирувчилар ҳам. Ана ўшаларга албатта буюк ажр
берурмиз.

Илмда мустаҳкам бўлганларнинг иймон келтиришларининг
таъкидланишида алоҳида аҳамият бордир. Ҳақиқий ва мустаҳкам илм
эгалари ҳамиша иймонли бўладилар. Уларнинг илмлари шунга чорлайди.
Илмсиз ва чаласавод кимсалар иймондан қочадилар, гарчи улар илм
даъвосини қилсалар ҳам. Илм билан иймон бирга бўлганда эса катта
яхшиликларга сабаб бўлади. Ана ўшалар Аллоҳнинг инояти ила намоз
ўқувчи, закот берувчи, Аллоҳга ва охират кунига иймон келтирувчи
мусулмонлар сафига қўшиладилар ҳамда Аллоҳ томонидан ҳаммалари
учун тайёрлаб қўйилган улуғ ажрга эга бўладилар.


